
1. INTRODUCIÓN E ANTECEDENTES

O Plan Xeral de Ordenación Municipal do Concello de Oleiros (en diante PXOM), foi aprobado definitivamente pola

Orde do 11 de decembro de 2014 da Consellería de Medio Ambiente, Territorio e Infraestruturas. Devandito

documento incorpora a definición das aliñacións nas rúas do Traballo e Batán, sitas ao sur da estrada N-VI.

Con posterioridade á aprobación do PXOM, o Ministerio de Fomento, Administración titular da citada estrada,

executou unhas obras de ampliación da mesma, consistentes na duplicación da calzada no tramo comprendido

entre os PK 586,20 e 587,70. Como consecuencia da execución das devanditas obras, existen importantes

diferenzas entre as aliñacións previstas no PXOM e as existentes.

Neste ámbito preténdese realizar unha Modificación do PXOM cuxo obxectivo é adaptar as aliñacións do PXOM

ás obras executadas polo Ministerio de Fomento.

1.1. MARCO LEGAL

1.1.1. Lei do Solo de Galicia

A principal normativa a considerar na redacción dunha modificación de plan xeral é a Lei 2/2016, do 10 de febreiro,

do solo de Galicia (en diante LSG), e máis concretamente o seu artigo 83.

Artigo 83. Modificación dos instrumentos de planeamento urbanístico

1. Calquera modificación do planeamento urbanístico deberá fundamentarse en razóns de
interese público debidamente xustificadas.
2. A alteración do contido dos instrumentos de planeamento urbanístico poderá levarse a cabo
mediante a revisión deles ou mediante a modificación dalgún dos seus elementos.
3. Enténdese por revisión do planeamento xeral a adopción de novos criterios respecto da
estrutura xeral e orgánica do territorio ou da clasificación do solo, motivada pola elección dun
modelo territorial distinto, pola aparición de circunstancias sobrevidas, de carácter demográfico
ou económico, que incidan substancialmente sobre a ordenación ou polo esgotamento da súa
capacidade.
4. Nos demais supostos, a alteración das determinacións do plan considerarase como
modificación deste, aínda cando a dita alteración implique cambios na clasificación, na
cualificación do solo ou na delimitación do ámbito dos polígonos.
5. A revisión do planeamento e as modificacións de calquera dos seus elementos suxeitaranse
ás mesmas disposicións enunciadas para a súa tramitación e aprobación.
6. No caso das modificacións do planeamento xeral que teñan por obxecto a delimitación do
solo de núcleo rural de acordo co establecido no artigo 23, tramitaranse seguindo o
procedemento establecido no artigo 78 desta lei.

Co anterior e tendo en conta o obxectivo que se persegue, xustifícase a non necesidade de redactar unha Revisión

do plan.

O obxectivo do presente documento é incorporar as novas aliñacións existentes a consecuencia da execución do

desdobramento da calzada nun tramo da estrada N-VI; polo que se trata de razóns de interese público derivadas

de necesidades reais. A Modificación non implica a reclasificación de solo.

1.1.2. Regulamento da Lei do Solo de Galicia

Respecto dos obxectivos do presente documento, o RLSG establece o seguinte.

Artigo 200. Modificación do instrumentos de planeamento urbanístico

1. Calquera modificación do planeamento urbanístico deberá fundamentarse en razóns de
interese público debidamente xustificadas (artigo 83.1 da LSG).
2. A alteración do contido dos instrumentos de planeamento urbanístico poderá levarse a cabo
mediante a revisión deles ou mediante a modificación dalgún dos seus elementos (artigo 83.2
da LSG).
3. Enténdese por revisión do planeamento xeral a adopción de novos criterios respecto da
estrutura xeral e orgánica do territorio ou da clasificación do solo, motivada pola elección dun
modelo territorial distinto, pola aparición de circunstancias sobrevidas, de carácter demográfico
ou económico, que incidan substancialmente sobre a ordenación ou polo esgotamento da súa
capacidade (artigo 83.3 da LSG).
4. Nos demais supostos, a alteración das determinacións do plan considerarase como
modificación deste, aínda cando a dita alteración implique cambios na clasificación, na
cualificación do solo ou na delimitación do ámbito dos polígonos (artigo 83.4 da LSG).
5. A revisión do planeamento e as modificacións de calquera dos seus elementos suxeitaranse
ás mesmas disposicións enunciadas para a súa tramitación e aprobación (artigo 83.5 da LSG).
6. No caso das modificacións do planeamento xeral que teñan por obxecto a delimitación do
solo de núcleo rural de acordo co establecido no artigo 23 da Lei 2/2016, do 10 de febreiro, e
artigo 34 deste regulamento, tramitaranse seguindo o procedemento establecido no artigo 78
da dita lei e 191 deste regulamento (artigo 83.6 da LSG).
O mesmo procedemento será de aplicación para o suposto de modificacións das delimitacións
de núcleos rurais, así como as que afecten as súas ordenanzas reguladoras.

Neste caso, dado que tanto a LSG como o RLSG establecen que “a revisión do planeamento e as modificacións

de calquera dos seus elementos suxeitaranse ás mesmas disposicións enunciadas para a súa tramitación e

aprobación”, resultará de aplicación o estipulado para a redacción do plan xeral.

1.2. CONVENIENCIA E XUSTIFICACIÓN

Tal e como se recolle no apartado anterior, o artigo 83 da LSG esixe que as modificacións de planeamento

urbanístico fundaméntense en razóns de interese público debidamente xustificadas, as cales se detallan no

presente apartado.

O ámbito atópase no solo urbano do termo municipal de Oleiros, e está formado por dous mazás atopadas ao sur

da estrada N-VI, separadas por un viario de paso inferior da citada estrada.

Analizada a situación actual, compróbase que a obra executada polo Ministerio de Fomento e as expropiacións

realizadas, alteraron as previsións do Plan Xeral nas aliñacións do solo urbano nesta zona. As alteracións afectan

tanto ás aliñacións que dan fronte á estrada N-VI no seu eixo principal, como á obra feita do paso inferior que

conecta ambas marxes da estrada.

O artigo 16 da Lei 37/2015, de 29 de setembro, de estradas do Estado, determina que cando o proxecto da estrada

difira da ordenación urbanística de xeito motivada, o planeamento municipal deberá acomodarse ás súas

determinacións.

Ademais do anterior, as parcelas privadas afectadas pola ampliación da infraestrutura viaria atópanse en solo

urbano consolidado, polo que vense afectados os dereitos urbanísticos da poboación do ámbito, ao non poder

materializar as previsións urbanísticas previstas no planeamento en vigor.

En resumo, as anteriores razóns para realizar a presente modificación son de interese público, e dan cumprimento

ás prescricións legais en materia de estradas.

1.3. TRAMITACIÓN PREVIA

1.3.1. Avaliación ambiental estratéxica simplificada

A tramitación do documento iniciouse en febreiro de 2019 co envío á Dirección Xeral de Calidade Ambiental e

Cambio Climático do Borrador e o Documento Ambiental Estratéxico da proposta.

O día 11 de febreiro de 2019 esta Dirección Xeral iniciou un período de consultas previas á formulación do informe

ambiental estratéxico por un prazo de dous meses, facendo públicos os documentos na súa sede electrónica. Ao

mesmo tempo, consultouse á Dirección Xeral de Ordenación do Territorio e Urbanismo, entre outras

administracións públicas. Resultado deste trámite foi a emisión da RESOLUCIÓN POLA QUE SE FORMULA O

INFORME AMBIENTAL ESTRATÉXICO DA MODIFICACIÓN PUNTUAL DO PLAN XERAL DE ORDENACIÓN

MUNICIPAL NA ZONA DA RÚA DO TRABALLO E RÚA BATÁN, OLEIROS, na que se conclúe coa

innecesariedade de someter o documento ao procedemento de avaliación ambiental estratéxica ordinaria.

Durante o período de consultas previas ás administracións dos documentos, recibiuse resposta da Dirección Xeral

de Ordenación do Territorio e Urbanismo; do Instituto de Estudos do Territorio; da Dirección Xeral de Mobilidade;

da Dirección Xeral de Pesca, Acuicultura e Innovación Tecnolóxica e da Dirección Xeral de Planificación e

Ordenación Forestal. As determinacións dos informes recibidos non levan consigo a necesidade de realizar

ningunha modificación no documento.

A continuación inclúese o resumo do contido dos informes recibidos.

DIRECCIÓN XERAL DE ORDENACIÓN DO TERRITORIO E URBANISMO

Entende que as razóns de interese público que fundamentan a Modificación encóntranse en adaptar o planeamento

municipal ás obras realizadas na estrada N-VI.

Lembra a necesidade de que o Concello solicite, no momento en que corresponda, os informes sectoriais

autonómicos que resulten preceptivos.

INSTITUTO DE ESTUDOS DO TERRITORIO

Considera que a Modificación non producirá efectos paisaxísticos significativos, toda vez que se mantén a

clasificación do solo vixente e non se executan reformas físicas ou urbanísticas, adaptando unicamente as

aliñacións das rúas e os quinteiros á situación actual.

DIRECCIÓN XERAL DE MOBILIDADE

Considera que non procede realizar ningunha observación ao respecto da Modificación.

DIRECCIÓN XERAL DE PESCA, ACUICULTURA E INNOVACIÓN TECNOLÓXICA

Informa que as actuacións comprendidas na Modificación non é previsible que teñan impacto nas actividades de

acuicultura mariña ou continental.

DIRECCIÓN XERAL DE PLANIFICACIÓN E ORDENACIÓN FORESTAL

Sinala que non se atoparon afeccións ao medio forestal, polo que non expresa ningún impedimento á realización

da Modificación. Aproveita para lembrar as limitacións establecidas pola normativa forestal e de prevención de

incendios para as actividades que se desenvolvan en torno a solo urbano, de núcleo rural, vivendas, etc.

1.3.2. Aprobación inicial

Unha vez redactado o documento para a súa aprobación inicial, remitiuse á Dirección Xeral de Aviación Civil,

conforme o disposto na disposición adicional segunda do Real Decreto 2591/1998, do 4 de decembro, sobre a

Ordenación dos Aeroportos de Interese Xeral e a súa Zona de Servizo, en execución do disposto polo artigo 166

da Lei 13/1996, do 30 de decembro, de Medidas Fiscais, Administrativas e da Orde Social.

DIRECCIÓN XERAL DE AVIACIÓN CIVIL

O 24 de abril de 2019 o Subdirector xeral de aeroportos e navegación aérea subscribe informe favorable (ver

anexo 4), no que inclúe a necesidade de recoller no documento de planeamento que, “ao encontrarse a totalidade

do ámbito de estudio incluído nas zonas e espazos afectados por servidumes aeronáuticas, a execución de

calquera construción, instalación (postes, antenas, aéreo xeradores -incluídas as palas-, medios necesarios para

a construción (incluídas as grúas de construción e similares)) o plantación, requirira acordo favorable previo da

Agencia Estatal de Seguridad Aérea (AESA), conforme aos artigos 30 e 31 do Decreto 584/1972 na súa actual

redacción”.

Dando cumprimento ao solicitado no informe, inclúese no documento (apartado “4. NORMATIVA PARA O

DESENVOLVEMENTO DA MODIFICACIÓN”) o solicitado.

O Concello Pleno, en sesión do 24 de xullo de 2019, acordou aprobar inicialmente a Modificación puntual nº 10 do

PXOM na zona da rúa do Traballo e rúa Batán en relación coas aliñacións do PXOM e a obra executada na N-VI

(DOG nº 158 do 22 de agosto de 2019). De conformidade co artigo 60 da Lei 2/2016, o expediente foi exposto ao

público na Área de Urbanismo do Concello de Oleiros, polo prazo de dous meses, para os efectos de presentación

das alegacións que se consideren oportunas. Neste sentido destacar que non se presentou ningunha alegación

ao documento.

Así mesmo, solicitáronse os informes sectoriais preceptivos (incluídos no anexo 4), cuxo análise inclúese a

continuación. Neste sentido mencionar que non se recibiu contestación de Augas de Galicia nin dos Concellos de

Culleredo e Sada.

DEMARCACIÓN DE CARRETERAS DEL ESTADO EN GALICIA

O 13 de novembro de 2019 a Subdirección General de Explotación da Dirección General de Carreteras emite

informe favorable, coa seguinte prescrición:

Dando cumprimento ao solicitado no informe, inclúese no documento (apartado “4. NORMATIVA PARA O

DESENVOLVEMENTO DA MODIFICACIÓN”) o solicitado.

INFORME SOBRE SOLOS CONTAMINADOS

A Dirección Xeral de Calidade Ambiental e Cambio Climático emite informe favorable subscrito o 1 de outubro de

2019, en materia de solos contaminados, sen establecer ningunha condición. Co anterior, non resulta necesario

incluír ningunha prescrición no documento.

DIRECCIÓN XERAL DE EMERXENCIAS E INTERIOR

A Dirección Xeral de Emerxencias e Interior emite informe favorable subscrito o 13 de setembro de 2019, no que

non considera necesario someter a Modificación a informe da Comisión Galega de Protección Civil. Co anterior,

non resulta necesario incluír ningunha prescrición no documento.

INSTITUTO DE ESTUDOS DO TERRITORIO

O Instituto de Estudos do Territorio emite informe favorable subscrito o 29 de novembro e o 2 de decembro de

2019, sen obxeccións. Co anterior, non resulta necesario incluír ningunha prescrición no documento.

DIRECCIÓN XERAL DO PATRIMONIO CULTURAL

A Dirección Xeral de Patrimonio Cultural emite informe favorable subscrito o 14 de outubro de 2019, sen

obxeccións. Co anterior, non resulta necesario incluír ningunha prescrición no documento.

CONCELLO DA CORUÑA

O Departamento de planeamento do Concello de Coruña, en calidade de concello limítrofe co Oleiros, emite

informe no que establece que a Modificación proposta non ten incidencia no planeamento urbanístico do concello

da Coruña. Co anterior, non resulta necesario incluír ningunha prescrición no documento.

CONCELLO DE CAMBRE

O Servizo de Urbanismo do Concello de Cambre, en calidade de concello limítrofe co Oleiros, emite informe no

que establece que a Modificación proposta non ten afección no concello da Cambre. Co anterior, non resulta

necesario incluír ningunha prescrición no documento.

2. MEMORIA XUSTIFICATIVA DE FINS E OBXECTIVOS

2.1. DELIMITACIÓN DO ÁMBITO DA MODIFICACIÓN

2.1.1. Situación xeográfica

O ámbito do planeamento se sitúa na provincia de Coruña, na parroquia de San Pedro de Nos do Concello de

Oleiros.

Máis concretamente se sitúa en O Batán, ao sur da estrada N-VI, entre O Seixal e a urbanización Mesón da Auga.

Fonte: IGN.

2.1.2. Situación sobre o planeamento xeral municipal

O ámbito da presente Modificación atópase na súa totalidade en solo urbano consolidado, e está parcialmente

edificado por vivendas de tipoloxía unifamiliar.

A ordenanza de aplicación nas parcelas afectadas é a “2 de cidade xardín”, na súa variante “A” de vivenda familiar

en liña. Esta ordenanza comprende zonas dos núcleos urbanos edificadas con predominio de vivenda unifamiliar,

e que se pretende completar cun tipo de edificación en cidade xardín en fileira.

A continuación inclúese unha imaxe da ordenación en vigor no ámbito.

ÁMBITO

Fonte: PXOM de Oleiros. Ordenación urbanística.

Tal e como obsérvase na imaxe anterior, o PXOM define dous mazás lindantes polo sur coa estrada N-VI,

separadas 15 m da mesma (coincidente coa liña límite de edificación).

As dúas mazás están separadas por un viario de 8 m de sección, que no momento da redacción do PXOM estaba

sen executar. Tratábase dunha nova previsión de vial cuxa función é o paso inferior baixo a estrada N-VI, co

obxecto de facer máis permeable o núcleo urbano e mellorar a mobilidade, xa que a citada estrada exerce de

barreira entre o solo urbano atopado nas súas marxes. Esta previsión foi executada polo Ministerio de Fomento no

ano 2012, pero finalmente non executouse tal e como estaba previsto no PXOM; o proxecto desenvolvido duplicou

a calzada da estrada, desprazando cara ao sur o seu trazado (na imaxe seguinte aparecen as aliñacións definidas

no PXOM sobre a foto aérea actual da zona), e o paso inferior previsto executouse cara ao leste, polo que o

planeamento en vigor non recolle a actual situación no ámbito, xa que as aliñacións existentes non coinciden coas

definidas no PXOM.

Mazás afectadas

Obsérvase que o novo trazado ocupou o extremo norte das mazás de uso residencial delimitadas no PXOM.

A continuación inclúese unha imaxe dos planos de expropiación facilitados pola Demarcación de Estradas en

Galicia do Ministerio de Fomento.

Fonte: Proyecto “Duplicación de calzada y ordenación de accesos. Nacional VI pk 586,20 - 287,70”. Planta de
expropiaciones.

En liña de trazos rosa se indica o límite da propiedade Estatal, e en liña verde o límite de expropiación. Tal e como

obsérvase foron varias as edificacións afectadas neste ámbito, as que se puideron conservar atópanse en parcelas

que ten unas aliñacións fixadas no PXOM que non se axustan á realidade, aspecto que se pretende emendar coa

aprobación do presente documento de Modificación.

2.1.3. Edificacións existentes

Edificacións atopadas na mazá oeste do ámbito, vistas dende a rúa do Traballo.

Edificacións atopadas na mazá leste do ámbito, vistas dende a confluencia da rúa Batán e o inicio do vial de paso
inferior baixo a estrada N-VI

A Modificación afecta a oito parcelas catastrais, das cales tres atópanse edificadas: dous por vivendas de tipoloxía

unifamiliar, e unha por unha edificación de tipoloxía industrial.

2.1.4. Estrutura parcelaria

As parcelas incluídas na zona que conforma o ámbito da Modificación Puntual son de tamaño medio-pequeno:

segundo os datos catastrais a más extensa ten 709 m2, e 204 m2 a máis pequena.

Fonte: Dirección General del Catastro.

Tal e como se observa, as parcelas atópanse entre a estrada N-VI (ao norte) e as rúas Traballo e Batán (ao sur).

Rúa Traballo

Rúa Batán

N-VI

2.2. INFRAESTRUTURAS E SERVIZOS EXISTENTES

As parcelas que conforman o ámbito da Modificación Puntual, ao estar situadas no solo urbano consolidado, contan

con todas as redes de servizos urbanísticos e instalacións necesarios.

2.3. AFECCIÓNS EXISTENTES

O ámbito está afectado polas afeccións vinculadas á estrada N-VI, así como polas servidumes do aeroporto de

Alvedro.

Na documentación gráfica asociada á presente Modificación, detállase o alcance das afeccións.

ESTRADA N-VI

O ámbito da Modificación atópase afectado polas afeccións (incluídas as sonoras) derivadas da proximidade da

estrada N-VI, as cales se viron modificadas como consecuencia da execución das obras neste tramo do viario. Por

outro lado, as obras executáronse sobre terreos expropiados, necesarios para o seu desenvolvemento.

Neste sentido establecer que a ordenación proposta incorpora as determinacións derivadas da situación actual da

infraestrutura.

PLAN DIRECTOR DO AEROPORTO DE A CORUÑA

O ámbito da Modificación atópase afectado polas servidumes aeronáuticas derivadas da proximidade do aeroporto

de Alvedro.

Neste sentido destacar que, dado que a Modificación proposta non altera as ordenanzas da edificación, nin ningún

parámetro relacionado, a afección das servidumes aeronáuticas no ámbito da Modificación mantense tal cal está

configurada no PXOM.

2.4. ANÁLISE DE RISCOS

Neste apartado inclúese a análise de riscos no ámbito, en cumprimento do establecido no Real Decreto Lexislativo

7/2015, do 30 de outubro, polo que se aproba o texto refundido da Lei de Solo e Rehabilitación Urbana, e das

Directrices de Ordenación do Territorio de Galicia.

DIRECTRICES DE ORDENACIÓN DEL TERRITORIO DE GALICIA

3.1.14. Os instrumentos de ordenación do territorio e do planeamento urbanístico deberán
conter unha análise dos riscos naturais e antrópicos aos que se expón o territorio do seu ámbito
de influencia, e deberán estes terreos expostos quedar excluídos do proceso urbanizador e, en
todo caso, dos usos polos que poidan verse afectados persoas e bens materiais ou que deixen
de ser funcionais no caso de materialización do risco.

Unha vez analizado o ámbito da Modificación pódese concluír que non se ten constancia da existencia de ningún

risco natural ou antrópico.

2.5. DIAGNÓSTICO DA SITUACIÓN ACTUAL. PROBLEMÁTICA EXISTENTE

Inclúese neste apartado a descrición do estado actual do ámbito obxecto de modificación.

Tal e como se recolle nos apartados precedentes, o ámbito está afectado pola obra executada e as expropiacións

realizadas polo Ministerio de Fomento con motivo da duplicación da calzada na estrada N-VI, e a execución dun

paso inferior baixo a mesma. A execución destas obras non se adaptou ás previsións do PXOM en vigor nesta

zona, consecuencia do cal é a existencia dunhas aliñacións que difiren substancialmente das establecidas no

planeamento xeral.

As parcelas privadas afectadas polas obras descritas atópanse en solo urbano consolidado, polo que vense

afectados os dereitos urbanísticos da poboación do ámbito, ao non poder materializar as previsións urbanísticas

previstas no planeamento en vigor, xerando inseguridade xurídica ao Concello na aplicación das determinacións

do planeamento en vigor.

3. MEMORIA XUSTIFICATIVA DE FINS E OBXECTIVOS

3.1. ALCANCE DA MODIFICACIÓN PUNTUAL

3.1.1. Obxectivo

No ámbito do presente documento pretendese modificar a ordenación do PXOM, co obxectivo de adaptar as

aliñacións definidas ás obras de ampliación da estrada N-VI recentemente executadas.

En resumo, o obxectivo do planeamento é adaptar as determinacións do Plan Xeral nesta zona do Concello, á

realidade executada. Así, unha vez aprobado o planeamento, os propietarios das parcelas afectadas poderán

materializar os dereitos urbanísticos previstos para estas parcelas sitas en solo urbano consolidado, de maneira

adecuada.

3.1.2. Función do planeamento proposto respecto da situación de partida

A función do plan é adaptar as determinacións do Plan Xeral de Oleiros, á obra executada polo Ministerio de

Fomento con motivo da ampliación da calzada da estrada N-VI, corrixindo así as importantes diferencias

detectadas entre as aliñacións vixentes e as executadas, co fin de non menoscabar en exceso os dereitos

urbanísticos dos propietarios das parcelas afectadas, así como dar seguridade xurídica ás licenzas que se tramiten

nesta zona do Concello.

3.2. DESCRIPCIÓN DA ORDENACIÓN PROPOSTA

A ordenación proposta redefine as aliñacións nos viais do ámbito no PXOM, considerando os seguintes criterios:

- Manter as aliñacións definidas nas rúas Traballo e Batán do PXOM en vigor.

- Manter a ordenanza de aplicación nas parcelas privadas do PXOM en vigor.

- Axustar o límite das mazás privadas no paso inferior baixo a estrada N-VI, e na parte traseira das

parcelas privadas, á liña de expropiación da estrada.

Para realizar o anterior procedeuse a levantar o topográfico da zona, a fin de definir o estado actual do viario de

paso inferior baixo a estrada N-VI así como a nova plataforma executada. O resultado incorporouse na cartografía

do Plan Xeral, así como a liña de expropiación dos terreos, incorporando no sistema viario a totalidade dos terreos

expropiados polo Ministerio.

Nas rúas Traballo e Batán mantense as aliñacións definidas no PXOM en vigor, coa única salvedade de incorporar

dentro da mazá edificable a parcela privada edificada atopada no estremo oeste (ref. catastral 3470301NH5937S),

a cal atópase fora de ordenación no planeamento en vigor. Esta parcela está ocupada por unha vivenda unifamiliar,

e o PXOM en vigor a ordenaba como sistema viario; pero as actuais previsións respecto aos viais da zona fan

innecesaria tal previsión, polo que proponse a súa incorporación dentro da mazá edificable.

Vivenda da parcela 3470301NH5937S

No caso do límite das parcelas privadas con fronte á estrada N-VI, solicitouse información detallada ao Ministerio

de Fomento (Administración titular da vía), respecto da expropiación efectuada para a execución da aplicación da

plataforma da estrada.

Na imaxe seguinte, en liña de trazos de cor verde obsérvase o límite da expropiación efectuada.

Fonte: Proyecto “Duplicación de calzada y ordenación de accesos. Nacional VI pk 586,20 - 287,70”. Planta de
expropiaciones.

A ordenación proposta define o límite das parcelas privadas, na estrada e na parte traseira con fronte á estrada,

coincidente coa expropiación realizada polo Ministerio de Fomento (con motivo das obras de duplicación da

calzada), a fin de incorporar no sistema viario a totalidade dos terreos propiedade desta Administración, xa que de

outro modo quedarían sometidos á ordenanza de uso residencial.

No caso do viario de paso baixo a estrada, proponse a regularización da aliñación eliminando as anomalías da

sección resultante da expropiación efectuada.

Como resultado do anterior, obtense a seguinte ordenación proposta para o ámbito obxecto de Modificación.

PXOM EN VIGOR MODIFICACIÓN PROPOSTA

Neste sentido establecer que, no Plan Xeral en vigor a superficie de parcelas privadas do ámbito ascende a

4.912 m2, mentres que na Modificación proposta as dúas mazás teñen unha superficie total de 3.165 m2, moi

inferior á prevista.

As novas mazás xeradas unicamente ten aliñacións dende as rúas Traballo e Batán, grafadas en vermello no plano

de ordenación, xa que é o viario adecuado para elo, por cota e funcionalidade. Hai que ter en conta que a lexislación

en vigor en materia de estradas persigue evitar a creación de novos accesos a parcelas privadas dende estas

infraestruturas, e o Concello considera indispensable cara garantir a seguridade vial e a correcta mobilidade no

ámbito, que os accesos a estas parcelas se realice unicamente dende as citadas rúas.

Os límites das parcelas privadas co resto do viario que as rodea (a estrada N-VI así como o vial de paso baixo

ela), grafadas en azul no plano de ordenación, non se inclúen nesta categoría aos efectos de impedir que podan

exercer de:

- Soporte para operacións de reorganización da propiedade (segregacións).

- Vial de acceso á propiedade.

Tal e como se observa na imaxe anterior, as novas mazás edificables baixo ordenanza 2A (en liñas de cor verde

e azul) ten unha superficie notablemente inferior á definida no PXOM en vigor (en liña de cor vermello), a causa

da expropiación dos terreos lindantes coa estrada (extremo norte das parcelas). Así mesmo, o vial de paso baixo

a estrada N-VI executouse ao leste do previsto no PXOM, e cunha sección moi superior.

O resultado exposto constata que a Modificación proposta diminúe a superficie total de solo baixo ordenanza 2A,

o que comporta unha redución da edificabilidade residencial prevista no PXOM, e o aumento do sistema viario na

mesma magnitude.

3.3. JUSTIFICACIÓN DEL CUMPLIMIENTO DEL ARTÍCULO 66 DE LA LSG

A LSG (Lei 2/2016, do 10 de febreiro, do solo de Galicia) establece no artigo 42 as reservas de solo para sistemas

xerais que debe cumprir o PXOM; esta determinación atópase regulada no artigo 66 do RLSG (Regulamento da

Lei do Solo de Galicia).

A Modificación que se propón prevé a diminución das parcelas de uso residencial, e o aumento do sistema xeral

viario, ao recoñecer as obras recentemente executadas para a ampliación da estrada N-VI, que leva consigo unha

pequena diminución da edificabilidade residencial prevista.

Con todo as reservas de sistemas xerais previstas no PXOM compren o legalmente establecido, ao diminuír a

capacidade residencial prevista.

3.4. ANÁLISE DA COMPATIBILIDADE ESTRATÉXICA

Para favorecer unha adecuada coordinación territorial e garantir a coherencia da planificación prevista cos

obxectivos e determinacións das DOT, o seu artigo 10.1.18 establece a realización dunha análise a través da

metodoloxía de análise de compatibilidade estratéxica.

10.1.18. Co fin de acadar unha adecuada coordinación territorial, os instrumentos de ordenación
territorial, e de urbanismo en ausencia destes, axustaranse ás determinacións das DOT,
concretando aquelas que se desenvolvan de xeito particular no seu ámbito de actuación,
evitando redundancias e incoherencias.
Asemade, incluirán unha análise de compatibilidade estratéxica (ACE) nos termos en que se
recolle no informe de sustentabilidade ambiental destas directrices, para garantir a coherencia
da planificación sucesiva e a consideración da prevención e minimización dos posibles efectos
que puideren xerar.
Tanto a xustificación da integración das determinacións destas determinacións como a ACE
deberán formar parte da documentación de ditos instrumentos.

No caso concreto do presente documento, dada a escasa entidade da modificación que se pretende, xa que a

única actuación que realiza é un pequeno axuste na delimitación de dous mazás residenciais previstas no plan

xeral, en solo urbano consolidado, non se considera necesario incluír esta xustificación.

4. NORMATIVA PARA O DESENVOLVEMENTO DA MODIFICACIÓN

Para o desenvolvemento das previsións da presente Modificación, unicamente resulta necesario incluír dous novas

determinacións normativas, solicitadas pola Dirección Xeral de Aviación Civil e a Demarcación de Carreteras del

Estado en Galicia, nos seus informes ao documento aprobado inicialmente, polo que o réxime no seu ámbito será

o establecido na Normativa do Plan Xeral de Ordenación Municipal de Oleiros en vigor xunto coas seguintes

determinacións:

1. Ao encontrarse a totalidade do ámbito de estudio incluído nas zonas e espazos afectados por servidumes

aeronáuticas, a execución de calquera construción, instalación (postes, antenas, aéreo xeradores -incluídas as

palas-, medios necesarios para a construción (incluídas as grúas de construción e similares)) o plantación, requirira

acordo favorable previo da Agencia Estatal de Seguridad Aérea (AESA), conforme aos artigos 30 e 31 do Decreto

584/1972 na súa actual redacción.

2. En todo caso, nas edificacións que constrúanse no ámbito débese garantir o cumprimento do articulado na

Lei 37/2003, de 17 de novembro, do ruído, e da lexislación que a desenvolve; en especial o artigo 20:

2.1. No poderán concederse novas licencias de construción de edificacións destinadas a vivendas,

usos hospitalarios, educativos o culturais se os índices de inmisión medidos o calculados incumpren

os obxectivos de calidade acústica que sexan de aplicación nas correspondentes áreas acústicas,

excepto nas zonas de protección acústica especial e nas zonas de situación acústica especial, nas

que unicamente exixirase o cumprimento dos obxectivos de calidade acústica no espazo interior que

les sexan aplicables.

2.2. Os concellos, por razóns excepcionais de interese público debidamente motivadas, poderán

conceder licencias de construción das edificacións aludidas no apartado anterior aínda cando

incúmpranse os obxectivos de calidade acústica nel mencionados, sempre que se satisfagan os

obxectivos establecidos para o espazo interior.

Os medios de protección acústica que resulten necesarios para dar cumprimento ao disposto na normativa de

ruído vixente e, no seu caso, na normativa autonómica o local, serán executados con cargo aos promotores dos

desenvolvementos, previa autorización do Ministerio de Fomento se afectaran ás zonas de protección do viario

estatal, pudendo situarse na zona de dominio público.

5. ESTRATEXIA DE ACTUACIÓN E ESTUDO ECONÓMICO

Conforme ao establecido no artigo 83 da LSG, as modificacións de plan atéñense ás mesmas disposicións

enunciadas para a súa tramitación e aprobación.

De acordo co anterior, no artigo 59 da LSG establécese o contido da estratexia de actuación e estudo económico:

Artigo 59. Estratexia de actuación e estudo económico

1. Os plans xerais de ordenación municipal conterán a estratexia para o desenvolvemento
coherente do plan e, en particular, determinarán a execución dos sistemas xerais que deban
crearse necesariamente para o desenvolvemento das áreas de solo urbano non consolidado e
dos sectores de solo urbanizable.
2. O plan xeral de ordenación municipal conterá unha avaliación do custo de execución dos
sistemas xerais e das actuacións previstas, coa indicación do carácter público ou privado da
iniciativa de financiamento, xustificando as previsións que cumpra realizar con recursos propios
do concello.

En base ao anterior, e dado que a presente Modificación non altera as previsións do PXOM que impliquen a

necesidade de executar novas actuacións, non resulta necesario establecer unha estratexia de actuación.

Así mesmo, coa nova definición do sistema viario, cuxa superficie é lixeiramente superior da prevista no PXOM en

vigor, non leva consigo o incremento do costo de desenvolvemento das actuacións previstas no PXOM para o

Concello, xa que trátase dun viario de titularidade estatal xa executado.

6. MEMORIA DE SUSTENTABILIDADE ECONÓMICA

O Real Decreto Lexislativo 2/2008, do 20 de xuño, polo que se aproba o Texto refundido da Lei do solo estatal,

determina no apartado 4 do artigo 15, que a documentación dos instrumentos de ordenación das actuacións de

urbanización debe incluír un informe ou memoria de sustentabilidade económica, no que se poñerá de manifesto

o impacto da actuación nas Facendas Públicas afectadas pola implantación e o mantemento das infraestruturas

necesarias, ou a posta en marcha da prestación dos servizos resultantes, así como a suficiencia e adecuación do

solo destinado a usos produtivos.

O presente documento ten por obxecto desenvolver e xustificar tales determinacións no ámbito da Modificación

proposta.

A Modificación altera a ordenación existente no seu ámbito, no sentido de modificar o sistema viario previsto no

PXOM en vigor. Pero esta actuación non afecta á sustentabilidade económica municipal xa que a actuación

atópase executada, e é de titularidade estatal, polo que non repercute nas arcas municipais. Os viais de titularidade

municipal mantén a súa superficie respecto do PXOM en vigor (rúas Batán e Traballo).

Co anterior, considerando que o custo de mantemento das dotacións previstas é igual ao inicialmente considerado

no PXOM, conclúese que a Modificación non leva un aumento no custo de mantemento das infraestruturas

municipais, polo que se manteñen as estimacións establecidas no Plan Xeral en vigor.

7. DOCUMENTACIÓN A INCORPORAR / MODIFICAR NO PXOM

A presente Modificación Puntual do PXOM do Concello de Oleiros unicamente implica a modificación dun plano

de ordenación. Esta documentación incorporarase no anexo 2 ao presente documento.

Oleiros, xaneiro de 2020

Fdo.: Álvaro Fernández Carballada Fdo.: Beatriz Aneiros Filgueira

Arquitecto Arquitecta

CONSELLERÍA DE MEDIO AMBIENTE,

TERRITORIO E VIVENDA
Dirección Xeral de Calidade Ambiental e Cambio Climático

San Lázaro s/n
15781  SANTIAGO DE COMPOSTELA
https://cmatv.xunta.gal 
avaliacion.ambiental.estratexica@xunta.gal

RESOLUCIÓN  POLA  QUE  SE  FORMULA  O  INFORME  AMBIENTAL  ESTRATÉXICO  DA
MODIFICACIÓN PUNTAL DO PLAN XERAL DE ORDENACIÓN MUNICIPAL NA ZONA DA RÚA DO
TRABALLO E RÚA BATÁN, OLEIROS

Promotor: Concello de Oleiros

Órgano substantivo: Dirección Xeral de Ordenación do Territorio e Urbanismo (DXOTU)

Expediente: 2019AAE2299

Código web: 2173/2019

O  Servizo  de  Avaliación  Ambiental  de  Plans  e  Programas,  da  Subdirección  Xeral  de  Avaliación
Ambiental, formulou a proposta que a continuación se transcribe:

----------------------------------------------------------------------------------------------------------------------------------------

ANTECEDENTES

1. O  concello  de  Oleiros  conta  cun  Plan  xeral  de  ordenación  municipal  (PXOM)  aprobado
definitivamente  o  11.12.2014  (DOG  nº16  do  26.01.2015).  O  PXOM  non  foi  sometido  ao
procedemento  de  avaliación  ambiental  estratéxica  (AAE),  contando  cunha  resolución  de
inviabilidade de sometemento ao procedemento emitida o 16.06.2007 (DOG nº78 do 23.04.2007).

2. O día 06.02.2019 a Dirección Xeral de Calidade Ambiental e Cambio Climático recibiu un escrito
do Concello de Oleiros no que solicita iniciar o procedemento de avaliación ambiental estratéxica
simplificada da  Modificación puntal do Plan xeral de ordenación municipal na zona da rúa do
Traballo e rúa Batán, para o que achega  o documento ambiental estratéxico e o borrador da
proposta.

3. O día 11.02.2019 esta Dirección Xeral iniciou un período de consultas previas á formulación do
informe ambiental estratéxico por un prazo de dous meses, facendo públicos os documentos na
súa  sede  electrónica.  Ao  mesmo  tempo,  consultouse  á  Dirección  Xeral  de  Ordenación  do
Territorio e Urbanismo, entre outras administracións públicas.

CONSIDERACIÓNS LEGAIS

1. A Lei 2/2016, do 10 de febreiro, do solo de Galicia (LSG), integra no procedemento de aprobación
dos  instrumentos  de  planeamento  urbanístico  o  proceso  de  avaliación  ambiental  estratéxica
previsto  na  Lei  21/2013,  do  9  de  decembro,  de  avaliación  ambiental.  A  través  do  Decreto
143/2016, do 22 de setembro, aprobouse o regulamento da dita Lei do solo.

2. Segundo o artigo 46.2.a) da LSG, as modificacións menores dos plans xerais de ordenación
municipal deben someterse ao procedemento de avaliación ambiental estratéxica simplificada.

3. De acordo co artigo 31.2 da Lei 21/2013, o  órgano ambiental -tras consultar ás administracións
públicas afectadas e ás persoas interesadas por un prazo de dous meses-  emitirá o informe
ambiental estratéxico.

4. A Dirección  Xeral  de  Calidade  Ambiental  e  Cambio  Climático  ten  atribuídas  as  funcións  en
materia  de avaliación dos efectos de determinados plans e programas no ambiente (Decreto
42/2019, do 28 de marzo, polo que se establece a estrutura orgánica da Consellería de Medio,
Ambiente, Territorio e Vivenda).

Informe ambiental estratéxico: Modificación puntual do PXOM na rúa do Traballo e
rúa Batán. Concello de Oleiros

CONSIDERACIÓNS TÉCNICAS 

1. Características da Modificación puntual

Ámbito de actuación: terreos clasificados como solo urbano consolidado no PXOM vixente que se
sitúan na parroquia de San Pedro de Nós, ao sur do concello de Oleiros. O ámbito está conformado
por dous quinteiros lindeiros á estrada N-V polo sur, separados por un viario procedente do paso
inferior baixo a estrada nacional.

Obxecto:  Adaptar  as  determinacións  do  planeamento  xeral  á  realidade  existente,  derivada  da
execución das obras para a ampliación da estrada N-VI.

Proposta: incorpóranse ao sistema xeral viario a totalidade dos terreos expropiados polo Ministerio de
Fomento para a ampliación da estrada N-VI, diminuíndo as parcelas de uso residencial afectadas.

En xeral mantéñense as aliñacións definidas no PXOM para as rúas Traballo e Batán, coa única
excepción da inclusión dentro do quinteiro edificable dunha parcela xa edificada que se empraza no
estremo oeste (referencia catastral 3470301NH5937S). O PXOM incluía esta parcela como sistema
viario, pero finalmente non formou parte da ampliación da estrada executada.

Tamén se mantén a ordenanza de aplicación na zona afectada (ordenanza 2A). Porén axústase o
límite dos quinteiros privados para adaptalos á liña de expropiación da estrada, tanto no paso inferior
baixo a estrada N-VI como na parte traseira das parcelas privadas.

2. Características ambientais da área probablemente afectada

O concello de Oleiros forma parte da área metropolitana da Coruña. A area probablemente afectada
limítase a dous quinteiros residenciais de baixa densidade, pertencentes ao solo urbano consolidado
e lindeiras á estrada nacional. 

Se ben non existen no propio ámbito cursos de auga superficial, toda a súa superficie mesmo atópase
dentro da zona de policía do rego de San Pedro que discorre moi preto do extremo sur do ámbito.

Nin no ámbito nin na súa contorna inmediata se atopan espazos pertencentes á Rede galega de
espazos protexidos ou hábitats de interese prioritario. No entanto, forma parte da zona de transición
da Reserva da Biosfera Mariñas Coruñesas e Terras do Mandeo.

Tampouco se  detecta  a  presenza  de elementos  de especial  interese  patrimonial.  Porén,  cómpre
sinalar que a parte mais oriental vese afectada polo contorno de protección dun hórreo emprazado no
núcleo do Batán.

Informe ambiental estratéxico: Modificación puntual do PXOM na rúa do Traballo e
rúa Batán. Concello de Oleiros

Segundo  o  Catálogo  das  paisaxes  de  Galicia  o  ámbito  de  actuación  localízase  na  comarca
paisaxística  Golfo  Ártabro  Litoral,  formando  parte  da  grande  área  paisaxística  do  Golfo  Ártabro.
Tamén queda incluído na unidade de paisaxe Val  do Rego de San Pedro,  recollida no Plan de
ordenación do litoral de Galicia (POL).

Cómpre sinalar que o ámbito está afectado polas servidumes aeronáuticas derivadas da proximidade
do aeroporto de Alvedro, sen presentar incidencia na modificación proposta.

3. Período de consultas previas

Recibiuse  resposta  da  Dirección  Xeral  de  Ordenación  do  Territorio  e  Urbanismo;  do Instituto  de
Estudos do Territorio; da Dirección Xeral de Mobilidade; da Dirección Xeral de Pesca, Acuicultura e
Innovación Tecnolóxica e da Dirección Xeral de Planificación e Ordenación Forestal.

O  Concello  deberá  considerar  as  observacións  achegadas  no  proceso  de  elaboración  da
modificación,  para o  cal  se lle  remiten os  textos  íntegros recibidos.  Non obstante,  resúmense a
continuación as principais cuestións formuladas:

Dirección Xeral de Ordenación do Territorio e Urbanismo

Entende que as razóns de interese público que fundamentan a Modificación encóntranse en adaptar o
planeamento municipal ás obras realizadas na estrada N-VI.

Lembra a necesidade de que o Concello solicite,  no momento en que corresponda,  os informes
sectoriais autonómicos que resulten preceptivos.

Instituto de Estudos do Territorio

Considera que a Modificación non producirá  efectos paisaxísticos significativos,  toda vez que se
mantén a clasificación do solo vixente e non se executan reformas físicas ou urbanísticas, adaptando
unicamente as aliñacións das rúas e os quinteiros á situación actual.

Dirección Xeral de Mobilidade

Considera que non procede realizar ningunha observación ao respecto da Modificación.

Dirección Xeral de Pesca, Acuicultura e Innovación Tecnolóxica

Informa que as actuacións comprendidas na Modificación non é previsible que teñan impacto nas
actividades de acuicultura mariña ou continental.

Dirección Xeral de Planificación e Ordenación Forestal

Sinala que non se atoparon afeccións ao medio forestal, polo que non expresa ningún impedimento á
realización da Modificación. Aproveita para lembrar as limitacións establecidas pola normativa forestal
e de prevención de incendios para as actividades que se desenvolvan en torno a solo urbano, de
núcleo rural, vivendas, etc.

4. Efectos ambientais previsibles. Análise segundo os criterios do anexo V da Lei 21/2013

A proposta  mantén  a  clasificación  urbanística  dos  terreos  afectados  e  non  implica  intervencións
físicas no territorio, tratándose exclusivamente dunha adaptación do planeamento xeral á realidade
derivada  da  ampliación  da  estrada  N-VI.  Polo  tanto,  os  cambios  introducidos  non  implicarán
alteracións ao medio no referente á ocupación do territorio, a paisaxe, o patrimonio natural e cultural,
ou o ciclo hídrico. 

A Modificación non establece un marco para a futura autorización de proxectos, así como tampouco
inflúe noutros plans ou programas, nin se considera pertinente para a integración de consideracións
ambientais nin para a implantación da lexislación en materia de medio ambiente.

Informe ambiental estratéxico: Modificación puntual do PXOM na rúa do Traballo e
rúa Batán. Concello de Oleiros

Á vista do exposto, non cabe esperar que se produzan efectos ambientais significativos derivados da
Modificación puntual.

PROPOSTA

Tendo en conta o indicado nos apartados anteriores e a análise realizada  segundo os  criterios do
anexo  V  da Lei  21/2013,  do  9  de  decembro,  de  avaliación  ambiental,  propoño non  someter  ao
procedemento de avaliación ambiental estratéxica ordinaria a  Modificación puntal do Plan xeral de
ordenación municipal na zona da rúa do Traballo e rúa Batán no concello de Oleiros, ao considerar
que non se producirán efectos significativos no ambiente. 

Santiago de Compostela, na data da sinatura dixital

A xefa do Servizo de Avaliación Ambiental de Plans e Programas

Margarita Segade Castro

----------------------------------------------------------------------------------------------------------------------------------------

RESOLUCIÓN 

De conformidade coa  proposta  anterior,  resolvo non someter  ao procedemento  de  avaliación
ambiental estratéxica ordinaria a Modificación puntal do Plan xeral de ordenación municipal na
zona da rúa do Traballo e rúa Batán no concello de Oleiros.

Este informe ambiental estratéxico farase público no  Diario Oficial de Galicia e na páxina web da
Consellería de Medio Ambiente, Territorio e Vivenda (https://cmatv.xunta.gal); remitirase ao Concello
de  Oleiros,  xunto  á  copia  dos  informes  recibidos   na  fase  de  consultas  previas,  para  a  súa
consideración na tramitación da Modificación.

A resolución perderá a súa vixencia e cesará na produción dos efectos que lle son propios se, unha
vez publicada no Diario Oficial de Galicia, non se aprobase a Modificación no prazo máximo de catro
anos dende a súa publicación.

Contra  esta  resolución  non  procederá  recurso  algún,  sen  prexuízo  dos  que  procedan  en  vía
administrativa ou xudicial fronte ao acto, no seu caso, de aprobación da Modificación.

Santiago de Compostela, na data da sinatura dixital

A directora xeral de Calidade Ambiental e Cambio Climático

María Cruz Ferreira Costa

Informe ambiental estratéxico: Modificación puntual do PXOM na rúa do Traballo e
rúa Batán. Concello de Oleiros

